
YURIDIK FANLAR AXBOROTNOMASI
BЕСТНИК ЮРИДИЧЕСКИХ НАУК
REVIEW OF LAW SCIENCES
huquqiy ilmiy-amaliy jurnal

правовой научно-практический журнал

legal scientific-practical journal

2026-yil 3-son

ISSN 2181-919X

E-ISSN 2181-1148

DOI: HTTPS://DX.DOI.ORG/10.51788/TSUL.ROLS
Content
Registration

VOLUME 10 / ISSUE 3 / 2026
DOI: HTTPS://DX.DOI.ORG/10.51788/TSUL.ROLS.103



E-ISSN 2181-1148
ISSN 2181-919Х

2026-YIL 3-SON
VOLUME 10 

ISSUE 3 / 2026

2 YURIDIK FANLAR AXBOROTNOMASI / ВЕСТНИК ЮРИДИЧЕСКИХ НАУК / REVIEW OF LAW SCIENCES E-ISSN 2181-1148
ISSN 2181-919Х

2026-YIL 3-SON
VOLUME 10 

ISSUE 3 / 2026

TAHRIR HAY’ATI

BOSH MUHARRIR
B. Xodjayev – Toshkent davlat yuridik universiteti rektori, yuridik fanlar 

doktori, professor 

BOSH MUHARRIR O‘RINBOSARI 
Z. Esanova – Toshkent davlat yuridik universiteti Ilmiy ishlar va 

innovatsiyalar bo‘yicha prorektori, yuridik fanlar doktori, professor 

MAS’UL MUHARRIR
O. Choriyev – Toshkent davlat yuridik universiteti Tahririy-nashriyot 

markazi direktori

TAHRIR HAY’ATI A’ZOLARI
Y. Kanyazov – O‘zbekiston Respublikasi Adliya vazirligi huzuridagi Yuridik 

kadrlarni qayta tayyorlash va malakasini oshirish instituti direktori, yuridik 
fanlar nomzodi

J. Tashkulov – O‘zbekiston Respublikasi Fanlar akademiyasi Davlat va 
huquq instituti boʻlim boshligʻi, yuridik fanlar doktori, professor

U. To‘xtasheva – Korrupsiyaga qarshi kurashish agentligi direktori 
oʻrinbosari, yuridik fanlar doktori, professor

M. Yasan – Balikesir universiteti Huquq fakulteti professori (Turkiya)
S. Ma’mun – Islam Negeri universiteti o‘qituvchisi (Indoneziya)
Sh. Asadov – O‘zbekiston Respublikasi Adliya vazirligi Yuridik ta’lim va 

sud-ekspertiza boshqarmasi boshlig‘i, yuridik fanlar doktori, professor 
J. Nematov – Toshkent davlat yuridik universiteti Ma’muriy va moliya 

huquqi sho‘basi professori, yuridik fanlar doktori
M. Aminjonova – O‘zbekiston Respublikasi Huquqni muhofaza qilish 

akademiyasi Qonunchilik ijrosi ustidan nazoratni tashkil etish kafedrasi 
dotsenti, yuridik fanlar doktori

M. Raximov – Toshkent davlat yuridik universiteti Tadqiqot markazi 
boshlig‘i, yuridik fanlar bo‘yicha falsafa doktori

I. Djurayev – Toshkent davlat yuridik universiteti Sud hokimiyati, 
advokatura va huquqni muhofaza qiluvchi organlar sho‘basi professori, yuridik 
fanlar doktori

O. Narzullayev – Toshkent davlat yuridik universiteti Ekologiya huquqi 
sho‘basi professori, yuridik fanlar doktori

F. Maxmudov – Adliya vazirligi huzuridagi Yuridik kadrlarni qayta 
tayyorlash va malakasini oshirish instituti direktori o‘rinbosari, yuridik fanlar 
doktori, dotsent

M. Kadirova – Toshkent davlat yuridik universiteti Jinoyat-protsessual 
huquqi sho‘basi professor v.b., yuridik fanlar doktori

I. Yakubova – Toshkent davlat yuridik universiteti Intellektual mulk 
huquqi sho‘basi professor v.b., yuridik fanlar doktori

A. Muxamedjanov – Toshkent davlat yuridik universiteti Xalqaro huquq 
va inson huquqlari sho‘basi professori, yuridik fanlar doktori

N. Niyazova – Toshkent davlat yuridik universiteti O‘zbek tili va 
adabiyoti sho‘basi professori, pedagogika fanlari nomzodi

MUASSIS: TOSHKENT DAVLAT YURIDIK 
UNIVERSITETI

“Yuridik fanlar axborotnomasi – 
Вестник юридических наук – Review 
of law sciences” huquqiy ilmiy-amaliy 
jurnali O‘zbekiston matbuot va axborot 
agentligi tomonidan 2020-yil 22-dekabrda 
0931-sonli guvohnoma bilan davlat 
ro‘yxatidan o‘tkazilgan. 

Jurnal O‘zbekiston Respublikasi Fanlar 
akademiyasi huzuridagi Oliy attestatsiya 
komissiyasi jurnallari ro‘yxatiga kiritilgan.

Mualli�lik huquqlari Toshkent davlat 
yuridik universitetiga tegishli. Barcha 
huquqlar himoya langan. Jurnal material-
laridan foydalanish, tarqatish va ko‘paytirish 
muassis ruxsati bilan amalga oshiriladi.

Sotuvda kelishilgan narxda.

Nashr bo‘yicha mas’ul:
O. Choriyev

Muharrirlar: 
E. Mustafayev, Y. Yarmolik, M. Sharifova,
Sh. Beknazarova, X. Yuldasheva,E. Sharipov, 
K. Abduvaliyeva, Y. Mahmudov, F. Usmonova

Musahhih:
M. Tursunov

Texnik muharrir:
U. Sapayev

Dizayner:
D. Rajapov

Tahririyat manzili:
100047. Toshkent shahar, 
Sayilgoh ko‘chasi, 35.
Tel.: (0371) 233-66-36 (1169)

Veb-sayt: review.tsul.uz
E-mail: reviewjournal@tsul.uz

Obuna indeksi: 1385.

Nashriyot litsenziyasi
№ 174625, 29.11.2023-y.

Jurnal 2026-yil 21-sentabrda
bosmaxonaga topshirildi. 
Qog‘oz bichimi: A4. 
Shartli bosma tabog‘i: 26,2 
Adadi: 100. Buyurtma: № 97.

Bosmaxona litsenziyasi
29.11.2023 № 174626

TDYU bosmaxonasida chop etildi.
Bosmaxona manzili: 
100047. Toshkent shahri, 
Sayilgoh ko‘chasi, 37.

© Toshkent davlat yuridik universiteti



E-ISSN 2181-1148
ISSN 2181-919Х

2026-YIL 3-SON
VOLUME 10
ISSUE 3 / 2026

3YURIDIK FANLAR AXBOROTNOMASI / ВЕСТНИК ЮРИДИЧЕСКИХ НАУК / REVIEW OF LAW SCIENCESE-ISSN 2181-1148
ISSN 2181-919Х

2026-YIL 3-SON
VOLUME 10
ISSUE 3 / 2026

УЧРЕДИТЕЛЬ: ТАШКЕНТСКИЙ 
ГОСУДАРСТВЕННЫЙ ЮРИДИЧЕСКИЙ 
УНИВЕРСИТЕТ

Ответственный за выпуск:
О. Чориев

Редакторы: 
Э. Мустафаев, Е. Ярмолик, М. Шарифова,
Ш. Бекназарова, Х. Юлдашева, Э. Шарипов,
 К. Абдувалиева, И� . Махмудов, Ф. Усмонова

Корректор: 
М. Турсунов

Технический редактор: 
У. Сапаев 

Дизайнер:
Д. Ражапов

Адрес редакции:
100047. Город Ташкент, 

XALQARO TIJORAT ARBITRAJINING RAQAMLI 
TRANSFORMATSIYASI: HUQUQIY ASOSLAR, 

INSTITUTSIONAL MUAMMOLAR VA RIVOJLANISH 
ISTIQBOLLARI

Otaxonov Foziljon Xaydarovich,
Toshkent davlat yuridik universiteti 

Tadqiqot markazi bosh ilmiy xodimi, 

yuridik fanlar doktori, professor

e-mail: haydarxon@mail.ru

Annotatsiya. Maqola O‘zbekiston Respublikasida xalqaro tijorat arbitrajining raqamli 
transformatsiyasini huquqiy, protsessual, institutsional va texnologik jihatdan kompleks tadqiq 
etishga bag‘ishlangan. Tadqiqotning maqsadi milliy huquqiy tizim va arbitraj institutlarining 
raqamli muhitda arbitraj muhokamasini samarali, adolatli va xavfsiz tashkil etishga tayyorlik 
darajasini baholash hamda uni rivojlantirishning istiqbolli yo‘nalishlarini asoslashdan 
iborat. Formal-yuridik, tizimli, qiyosiy-huquqiy va funksional metodlar asosida O‘zbekiston 
Respublikasining xalqaro tijorat arbitraji, elektron hujjat aylanishi, elektron imzo, shaxsga doir 
ma’lumotlarni himoya qilish va kiberxavfsizlik sohasidagi qonunchiligi, shuningdek YUNSITRAL 
standartlari va xalqaro tavsiyalar tahlil qilingan. Tadqiqot natijasida O‘zbekistonda raqamli 
arbitraj uchun bazaviy normativ-huquqiy shart-sharoitlar shakllanganligi, biroq mavjud huquqiy 
va institutsional mexanizmlarni yagona raqamli arbitraj ekotizimiga integratsiya qilish zarurligi 
asoslantirilgan. Onlayn va gibrid eshituvlar, elektron dalillar, ishtirokchilarni identifikatsiya qilish, 
maxfiylik, kiberxavfsizlik va sun’iy intellektdan mas’uliyatli foydalanishning ustuvor yo‘nalishlari 
aniqlangan. Muallif tomonidan raqamli arbitrajni rivojlantirishning “markazlashtirilgan 
infratuzilma – institutsional plyuralizm” konsepsiyasi ilgari surilgan. Uning milliy modeli sifatida 
“Toshkent ADR markazi”, mintaqaviy modeli sifatida esa “Samarqand ADR platformasi”ni 
shakllantirish taklif etilgan. Shuningdek, sun’iy intellektdan yordamchi vosita sifatida foydalanish 
imkoniyati e’tirof etilgan holda, arbitraj qarorini qabul qilishda insonning yakuniy protsessual 
mas’uliyati prinsipi asoslantirilgan. Raqamli arbitrajning istiqbolli modeli texnologik neytrallik, 
protsessual tenglik, taraflar irodasi avtonomiyasi, maxfiylik, xavfga mutanosib axborot xavfsizligi, 
inson nazorati va xalqaro muvofiqlik prinsiplariga asoslanishi lozimligi haqidagi xulosaga 
kelingan.

Kalit so‘zlar: xalqaro tijorat arbitraji, raqamli transformatsiya, onlayn arbitraj, elektron dalillar, 
kiberxavfsizlik, max�iylik, sun’iy intellekt, ADR, institutsional plyuralizm

ЦИФРОВАЯ ТРАНСФОРМАЦИЯ МЕЖДУНАРОДНОГО КОММЕРЧЕСКОГО АРБИТРАЖА: 
ПРАВОВЫЕ ОСНОВЫ, ИНСТИТУЦИОНАЛЬНЫЕ ПРОБЛЕМЫ И ПЕРСПЕКТИВЫ РАЗВИТИЯ

Отахонов Фозилжон Хайдарович,
доктор юридических наук, профессор, 

главный научный сотрудник
 Исследовательского центра факультета 

бизнес-права и судебной защиты 
Ташкентского государственного юридического университета 

Аннотация. Статья посвящена комплексному исследованию правовых, процессуальных, 
институциональных и технологических аспектов цифровой трансформации международного 
коммерческого арбитража в Республике Узбекистан. Цель исследования состоит в оценке 
степени готовности национальной правовой системы и арбитражных институтов к 
эффективной, справедливой и безопасной организации арбитражного разбирательства в 
цифровой среде, а также в обосновании перспективных направлений его развития. На основе 
формально-юридического, системного, сравнительно-правового и функционального методов 
проанализировано законодательство Республики Узбекистан в сферах международного 
коммерческого арбитража, электронного документооборота, электронной подписи, защиты 
персональных данных и кибербезопасности, а также стандарты ЮНСИТРАЛ и международные 
рекомендации. По результатам исследования установлено, что в Узбекистане сформированы 
базовые нормативно-правовые предпосылки для развития цифрового арбитража, однако 
существующие правовые и институциональные механизмы нуждаются в интеграции в единую 
цифровую арбитражную экосистему. Определены приоритетные направления развития 
онлайн- и гибридных слушаний, использования электронных доказательств, идентификации 
участников, обеспечения конфиденциальности и кибербезопасности, а также ответственного 
применения искусственного интеллекта. Автором предложена концепция развития цифрового 
арбитража «централизованная инфраструктура – институциональный плюрализм». В 
качестве её национальной модели предлагается создание «Ташкентского центра ADR», а 
региональной модели – «Самаркандской платформы ADR». Наряду с признанием возможности 
использования искусственного интеллекта в качестве вспомогательного инструмента 
обоснован принцип окончательной процессуальной ответственности человека при принятии 
арбитражного решения. Сделан вывод о том, что перспективная модель цифрового арбитража 
должна основываться на принципах технологической нейтральности, процессуального 
равенства, автономии воли сторон, конфиденциальности, соразмерной рискам информационной 
безопасности, контроля со стороны человека и соответствия международным стандартам. 

Ключевые слова: международный коммерческий арбитраж, цифровая трансформация, 
онлайн-арбитраж, электронные доказательства, кибербезопасность, конфиденциальность, 
искусственный интеллект, ADR, институциональный плюрализм

Kirish
Raqamli transformatsiya zamonaviy yu-

ridik infratuzilmani o‘zgartirishning muhim 
omillaridan biriga aylandi. Xalqaro tijorat mu-
nosabatlari tobora ko‘proq raqamli muhitda 
vujudga kelmoqda, amalga oshirilmoqda va 
hujjatlashtirilmoqda. Xususan, muzokaralar 
elektron aloqa vositalari orqali olib borilmoq-
da, shartnomalar masofadan turib tuzilmoqda, 
to‘lovlar raqamli tizimlar orqali amalga oshiril-
moqda, daliliy ahamiyatga ega axborot esa aso-
san elektron xabarlar, fayllar, metama’lumotlar 
va axborot tizimlaridagi yozuvlar shaklida 
mavjud bo‘lmoqda. Bunday sharoitda xalqaro 
tijorat arbitraji faqat “qog‘oz shaklidagi” tar-
tib-taomil bo‘lib qolishi mumkin emas. Uning 
samaradorligi huquqiy tartibga solish mexa-
nizmlari va arbitraj institutlarining raqamli 
texnologiyalardan yuridik jihatdan ishonchli 
va xavfsiz foydalanishni ta’minlash qobiliyatiga 
tobora ko‘proq bog‘liq bo‘lib bormoqda.

O‘zbekiston Respublikasi uchun mazkur 
masalalar alohida ahamiyatga ega. So‘nggi 

yillarda amalga oshirilayotgan keng ko‘lamli 
sud-huquq va investitsiyaviy islohotlar 
qonun ustuvorligini mustahkamlash, ishbilar-
monlik muhitini yaxshilash hamda transche-
garaviy tijorat nizolarini hal etishning bar-
qaror va natijalarini oldindan bashorat qilish 
mumkin bo‘lgan mexanizmlarini yaratishga 
qaratilgan. YUNSITRAL Namunaviy qonuni 
yondashuvlariga asoslangan O‘zbekiston Res-
publikasining 2021-yil 16-fevraldagi “Xalqaro 
tijorat arbitraji to‘g‘risida”gi O‘RQ–674-sonli 
Qonuni qabul qilinishi mamlakatda xalqaro 
arbitrajni rivojlantirish uchun zamonaviy 
huquqiy asos yaratdi. Ayni paytda elektron 
tijorat, elektron hujjat aylanishi, elektron 
imzo, shaxsga doir ma’lumotlarni himoya qi-
lish va raqamli davlat boshqaruvi sohasidagi 
qonunchilik yuridik tartib-taomillarni raqam-
lashtirish uchun umumiy normativ-huquqiy 
muhitni shakllantirmoqda.

Biroq elektron hujjatlar va masofaviy 
o‘zaro hamkorlikka oid alohida normalarning 
mavjudligi hali yaxlit raqamli arbitraj tizimi 

Abstract. This article provides a comprehensive study of the digital transformation of international 
commercial arbitration in the Republic of Uzbekistan across legal, procedural, institutional, and 
technological dimensions. The objective of the study is to assess the degree of readiness of the national 
legal system and arbitral institutions to effectively, fairly, and securely organize arbitral proceedings 
in a digital environment, as well as to substantiate prospective directions for its development. 
Utilizing formal-legal, systemic, comparative-legal, and functional methods, the research analyzes the 
legislation of the Republic of Uzbekistan in the �ields of international commercial arbitration, electronic 
document circulation, electronic signatures, personal data protection, and cybersecurity, alongside 
UNCITRAL standards and international recommendations. As a result, the study substantiates that 
while basic normative-legal conditions for digital arbitration have been formed in Uzbekistan, there 
remains a necessity to integrate existing legal and institutional mechanisms into a uni�ied digital 
arbitration ecosystem. Priority areas were identi�ied regarding online and hybrid hearings, electronic 
evidence, participant identi�ication, con�identiality, cybersecurity, and the responsible use of arti�icial 
intelligence. The author advances the concept of “centralized infrastructure – institutional pluralism” 
for the development of digital arbitration, proposing the establishment of the “Tashkent ADR Center” 
as its national model and the “Samarkand ADR Platform” as its regional model. Furthermore, while 
acknowledging the potential of arti�icial intelligence as an auxiliary tool, the article substantiates the 
principle of ultimate human procedural responsibility in rendering arbitral awards. It concludes that a 
prospective model of digital arbitration must be grounded in the principles of technological neutrality, 
procedural equality, party autonomy, con�identiality, risk-proportionate information security, human 
oversight, and international compatibility.

Keywords: international commercial arbitration, digital transformation, online arbitration, 
electronic evidence, cybersecurity, privacy, arti�icial intelligence, ADR, institutional pluralism

shakllanganini anglatmaydi. Raqamli trans-
formatsiya bir qator mustaqil protsessual 
masalalarni yuzaga keltiradi. Jumladan, on-
layn eshituv ishtirokchisining shaxsini qan-
day identi�ikatsiya qilish mumkin? Raqamli 
infratuzilmadan foydalanish imkoniyatlari 
turlicha bo‘lgan sharoitda tara�larning prot-
sessual tengligini qanday kafolatlash lozim? 
Elektron dalilning yaxlitligi, o‘zgarmasligi va 
kelib chiqish manbasini qanday ta’minlash 
kerak? Xavfsizlik talablariga javob bermaydi-
gan platformani tanlash oqibatlari uchun kim 
javobgar bo‘ladi? Arbitr sun’iy intellekt tizim-
laridan qay darajada foydalanishi mumkin? 
Max�iy axborotning tashqi algoritmik servis-
larga uzatilishining oldini olish uchun qanday 
huquqiy va texnologik kafolatlar zarur?

Zamonaviy ilmiy adabiyotlarda arbitrajni 
raqamlashtirish qog‘oz shaklidagi hujjat ayla-
nishini shunchaki elektron hujjat aylanishiga 
almashtirish sifatida emas, balki nizolarni hal 
etish arxitekturasining sifat jihatidan o‘zgari-
shi sifatida qaralmoqda. G. Born (2021) xalqa-
ro arbitrajning protsessual moslashuvchanli-
giga alohida e’tibor qaratib, ushbu xususiyat 
tartib-taomillarni texnologik o‘zgarishlarga 
moslashtirish imkonini berishini ta’kidlaydi. 
M. Pirs va K. Ashauer raqamli arbitrajning 
rivojlanishini tara�lar, arbitrlar va arbitraj 
muassasalari o‘rtasidagi o‘zaro hamkorlik-
ning yangi muhiti shakllanishi bilan bog‘laydi 
(Piers, & Aschauer, 2018).

Rossiya huquqiy doktrinasida S.A. Ku-
rochkin (2022) raqamli texnologiyalarni 
faqat texnik samaradorlik nuqtayi nazaridan 
emas, balki arbitrajning fundamental prin-
siplariga muvo�iqligi jihatidan ham baholash 
zarurligiga e’tibor qaratadi.

Qiyosiy-huquqiy tahlil nuqtayi nazaridan 
Yevroosiyo huquqiy makoni tajribasi ham 
muhim ahamiyat kasb etadi. A.A. Amangeldi 
raqamli texnologiyalarni joriy etish alohida 
texnologik yechimlarni qabul qilish bilan 
cheklanmasdan, qonunchilikni tizimli ravish-
da moslashtirishni talab qilishini ko‘rsatadi 
(Amangeldy, 2021). V.V. Yarkov, K.L. Brano-

vitskiy va V.V. Dolganichev (2022) huquqiy 
tizimlarning o‘zaro hamkorligi va raqobati 
muhimligini ta’kidlaydi. Mazkur yondashuv, 
ayniqsa, transchegaraviy tartib-taomillar 
hamda raqamli protsessual yechimlarni o‘za-
ro tan olish va qabul qilish nuqtayi nazaridan 
muhimdir.

O‘zbekiston huquqiy doktrinasida ham 
xalqaro tijorat arbitrajini raqamlashti-
rish masalalariga qiziqish ortib bormoqda. 
I. Rustambekov va S. Tuychiyeva O‘zbekiston-
da xalqaro tijorat arbitrajining rivojlanish is-
tiqbollarini tahlil qilib, raqamli texnologiyalar 
va sun’iy intellekt vositalarini arbitraj muho-
kamasiga joriy etish imkoniyatlariga alohida 
e’tibor qaratadi (Rustambekov & Tuychieva, 
2023). A. Xalqnazarov va J. Eshonqulov 
(2025) xalqaro tijorat arbitrajida raqamli 
dalillarning huquqiy ahamiyatini tadqiq etib, 
ularning yuridik kuchi, ishonchliligi va milliy 
huquq tizimida baholanishi bilan bog‘liq ma-
salalarni tahlil qiladi.

Mavjud adabiyotlar tahlili raqamli ar-
bitrajning protsessual moslashuvchanligi, 
raqamli texnologiyalardan foydalanish, 
elektron dalillar va sun’iy intellektning 
ayrim jihatlari bo‘yicha muayyan ilmiy yon-
dashuvlar shakllanganini ko‘rsatadi. Biroq 
O‘zbekiston sharoitida xalqaro tijorat arbit-
rajining raqamli transformatsiyasini huquqiy, 
protsessual, institutsional va texnologik omil-
lar, kiberxavfsizlik, max�iylik hamda sun’iy 
intellektdan foydalanish masalalarini qamrab 
oluvchi o‘zaro bog‘liq tizim sifatida kompleks 
tadqiq etish zarurati saqlanib qolmoqda.

Ushbu tadqiqotning maqsadi xalqaro 
tijorat arbitrajining raqamli transformatsiya-
siga ta’sir etuvchi huquqiy, protsessual, ins-
titutsional va texnologik omillarni kompleks 
tahlil qilish, mavjud muammo va cheklovlarni 
aniqlash hamda uni yanada rivojlantirishning 
istiqbolli yo‘nalishlarini ilmiy asoslashdan 
iborat.

Tadqiqot doirasida O‘zbekistonda mavjud 
huquqiy va institutsional imkoniyatlardan sa-
marali foydalangan holda, adolatli tartib-tao-

mil, protsessual tenglik, max�iylik va axborot 
xavfsizligining xalqaro standartlariga muvo�iq 
yaxlit raqamli arbitraj ekotizimini shakllan-
tirishning maqbul yo‘llari va mexanizmlarini 
aniqlashga alohida e’tibor qaratildi.

O‘zbekistonda raqamli arbitrajni rivojlan-
tirish uchun yangi maxsus qonun qabul qilish 
birlamchi vazifa hisoblanmaydi. Amaldagi 
arbitraj, axborot va protsessual qonunchilik 
imkoniyatlarini yagona funksional model 
doirasida o‘zaro uyg‘unlashtirish hamda 
arbitraj institutlari faoliyatida texnologik 
neytral protsessual standartlarni joriy etish 
ustuvor ahamiyat kasb etadi. Shu nuqtayi 
nazardan, raqamli arbitraj qonunchilikning 
alohida sohasi sifatida emas, balki turli hu-
quqiy tartibga solish sohalari kesishmasida 
shakllanayotgan kompleks huquqiy institut 
sifatida baholanadi.

Mazkur tadqiqot xalqaro tijorat arbitraji, 
hakamlik muhokamasi, mediatsiya va nizo-
larni muqobil hal etish mexanizmlarini tako-
millashtirish masalalari bo‘yicha ko‘p yillar 
davomida olib borilgan ilmiy izlanishlarning 
mantiqiy davomidir. Avvalgi ishlarda xalqaro 
tijorat arbitrajining huquqiy asoslari va rivoj-
lanish bosqichlari, hakamlik sudlarini tashkil 
etish va ularning vakolatli davlat sudlari bilan 
o‘zaro munosabatlari, arbitraj qarorlarini 
tan olish va ijroga qaratish, mediatsiyaning 
huquqiy asoslari va istiqbollari, shuningdek 
nizolarni muqobil hal etish mexanizmlarini 
raqamlashtirishning ayrim jihatlari o‘rganil-
gan. Ushbu maqolada mazkur ilmiy izlanishlar 
zamonaviy raqamli muhit talablari nuqtayi 
nazaridan davom ettirilib, xalqaro tijorat ar-
bitraji raqamli transformatsiyasining huquqiy 
asoslari, institutsional muammolari va rivojla-
nish istiqbollari kompleks tahlil qilinadi.

Metodlar
Mazkur tadqiqot O‘zbekistonda xalqaro 

tijorat arbitrajini raqamlashtirishning huqu-
qiy asoslari, amaldagi tartibga solish mexa-
nizmlari va ularni xalqaro standartlar asosida 
takomillashtirish imkoniyatlarini kompleks 
o‘rganishga qaratilgan.

Tadqiqot obyekti xalqaro tijorat arbitraji-
ni raqamlashtirish jarayonida vujudga keladi-
gan huquqiy va protsessual munosabatlardan 
iborat.

Tadqiqot predmetini esa arbitraj muho-
kamasida raqamli texnologiyalardan foyda-
lanishni tartibga soluvchi milliy qonunchilik 
normalari, xalqaro standartlar, tavsiyaviy huj-
jatlar hamda raqamli arbitrajning institutsio-
nal va protsessual mexanizmlari tashkil etadi.

Tadqiqot materiallari sifatida O‘zbekis-
ton Respublikasi Konstitutsiyasi, “Xalqaro 
tijorat arbitraji to‘g‘risida”gi, “Elektron 
tijorat to‘g‘risida”gi, “Elektron hujjat ayla-
nishi to‘g‘risida”gi, “Elektron raqamli imzo 
to‘g‘risida”gi, “Shaxsga doir ma’lumotlar 
to‘g‘risida”gi, “Kiberxavfsizlik to‘g‘risida”gi 
qonunlar hamda axborot va protsessual 
qonunchilikka oid boshqa normativ-huquqiy 
hujjatlardan foydalanildi.

Shuningdek, tadqiqotda YUNSITRALning 
1985-yilgi hamda 2006-yilda qabul qilingan 
o‘zgartirishlar bilan Xalqaro tijorat arbitraji 
to‘g‘risidagi Namunaviy qonuni, elektron 
tijorat va elektron imzolar sohasidagi namu-
naviy hujjatlari, shuningdek arbitraj muho-
kamasida kiberxavfsizlikni ta’minlashga oid 
xalqaro tavsiyaviy hujjatlar o‘rganildi.

Tadqiqotning metodologik asosini formal-
yuridik, tizimli, qiyosiy-huquqiy va funksio-
nal metodlar tashkil etdi.

Formal-yuridik metod O‘zbekiston 
Respublikasining xalqaro tijorat arbitraji, 
elektron tijorat, elektron hujjat aylanishi, 
elektron imzo, shaxsga doir ma’lumotlarni 
himoya qilish va kiberxavfsizlik sohasidagi 
qonunchilik normalarining mazmunini aniq-
lash, ularning o‘zaro aloqadorligini hamda 
raqamli arbitraj muhokamasiga tatbiq etish 
imkoniyatlarini baholashda qo‘llandi.

Tizimli metod arbitraj, axborot va prot-
sessual qonunchilikni alohida tartibga solish 
sohalari sifatida emas, balki raqamli arbitraj-
ning yagona huquqiy infratuzilmasini tashkil 
etuvchi o‘zaro bog‘liq elementlar sifatida 
o‘rganish imkonini berdi.

Qiyosiy-huquqiy metod O‘zbekiston Res-
publikasining amaldagi huquqiy tartibga so-
lish mexanizmlarini YUNSITRAL yondashuv-
lari, xalqaro arbitraj amaliyotida shakllangan 
standartlar va xalqaro “yumshoq huquq” (soft 
law) vositalari bilan taqqoslashda qo‘llandi. 
Mazkur metod milliy huquqiy tizimning ra-
qamli arbitrajga tayyorlik darajasini aniqlash 
hamda xorijiy va xalqaro tajribaning O‘zbe-
kiston sharoitida qo‘llanishi mumkin bo‘lgan 
elementlarini belgilash imkonini berdi.

Funksional metod amaldagi huquqiy 
normalar va institutsional mexanizmlarning 
raqamli arbitrajning amaliy ehtiyojlarini qay 
darajada ta’minlashini baholash uchun qo‘l-
landi. Xususan, ushbu metod asosida onlayn 
eshituvlarni tashkil etish, ishtirokchilarni 
identi�ikatsiya qilish, elektron dalillarning 
yaxlitligi va ishonchliligini ta’minlash, max-
�iy axborotni himoya qilish, kiberxavfsizlik 
choralarini qo‘llash hamda sun’iy intellekt 
vositalaridan foydalanish bilan bog‘liq mu-
ammolar tahlil qilindi.

Tadqiqot metodologiyasi texnologik 
neytrallik prinsipiga asoslanadi. Mazkur 
prinsipga ko‘ra, huquqiy tartibga solish mu-
ayyan texnologiya, dasturiy mahsulot yoki 
platformaga bog‘lanib qolmasligi, aksincha, 
qo‘llanadigan texnologiyalarning ishonch-
liligi, ulardan teng foydalanish imkoniyati, 
axborot xavfsizligi, max�iylik va adolatli 
tartib-taomilning funksional kafolatlarini 
belgilashi lozim.

Tadqiqotning ilmiy yangiligi O‘zbekistonda 
raqamli arbitrajni rivojlantirish muammosini 
yangi maxsus qonun qabul qilish zarurati 
bilan emas, balki amaldagi huquqiy imko-
niyatlarni yagona funksional va protsessual 
modelga integratsiya qilish zarurati bilan 
asoslashda namoyon bo‘ladi. Shuningdek, 
elektron dalillarga nisbatan alohida ishonch-
sizlik prezumpsiyasini qo‘llash maqsadga 
muvo�iq emasligi hamda sun’iy intellektdan 
foydalanishda insonning yakuniy protsessual 
mas’uliyati prinsipini e’tirof etish zarurligi 
asoslantiriladi.

Bundan tashqari, O‘zbekistonda raqamli 
arbitrajni rivojlantirishning “markazlashtiril-
gan infratuzilma – institutsional plyuralizm” 
konsepsiyasi ilgari suriladi. Mazkur konsepsi-
ya ADR institutlarining tashkiliy va protsessu-
al mustaqilligini saqlab qolgan holda, ularning 
umumiy zamonaviy moddiy-texnik va raqamli 
infratuzilmadan foydalanishini nazarda tuta-
di. Konsepsiyani amalga oshirishning milliy 
modeli sifatida “Toshkent ADR markazi”ni, 
mintaqaviy modeli sifatida esa Markaziy 
Osiyo davlatlari uchun “Samarqand ADR 
platformasi”ni shakllantirish taklif etiladi.

Natijalar
O‘tkazilgan tahlil O‘zbekistonda xalqaro 

tijorat arbitrajini raqamlashtirish jarayoni 
alohida raqamli vositalardan foydalanish 
bosqichidan ularni o‘zaro bog‘liq yagona 
protsessual tizimga integratsiya qilish bosqi-
chiga o‘tayotganini ko‘rsatdi.

Tadqiqot natijasida raqamli arbitraj rivoj-
lanishining huquqiy va funksional dinamikasi 
aniqlandi. Ushbu dinamika elektron hujjat-
larni yuridik jihatdan tan olishdan masofaviy 
protsessual hamkorlikka, undan onlayn va 
gibrid eshituvlarga, elektron dalillarni komp-
leks boshqarishga, kiberxavfsizlikning xavf 
darajasiga mutanosib modelini joriy etishga 
hamda sun’iy intellektdan inson nazorati os-
tida foydalanishga bosqichma-bosqich o‘tish 
tendensiyasida namoyon bo‘lmoqda.

Tadqiqot natijasida O‘zbekistonda ra-
 qamli arbitrajning bazaviy normativ-hu-
quqiy asoslari shakllanganligi, biroq ular 
qonunchilikning turli sohalarida tarqoq holda 
mavjudligi aniqlandi. Xalqaro tijorat arbitraji, 
elektron tijorat, elektron hujjat aylanishi, 
elektron imzo, shaxsga doir ma’lumotlarni 
himoya qilish, kiberxavfsizlik va protsessual 
qonunchilik normalari raqamli arbitrajning 
alohida elementlarini tartibga soladi. Biroq 
arbitraj talabini elektron shaklda taqdim 
etishdan boshlab arbitraj qarorini qabul qi-
lish, saqlash, tan olish va ijroga qaratishgacha 
bo‘lgan yagona raqamli protsessual sikl hali 
to‘liq shakllanmagan.

Tadqiqot natijasida O‘zbekiston qonun-
chiligida raqamli arbitrajni amalga oshirishga 
bevosita taqiq mavjud emasligi, aksincha, bir 
qator umumiy huquqiy mexanizmlar undan 
foydalanish imkonini berishi aniqlandi. Biroq 
huquqiy imkoniyatning mavjudligi bilan 
protsessual mexanizmning mavjudligi bir 
xil tushuncha emas. O‘zbekiston modelining 
asosiy muammosi raqamli texnologiyalardan 
foydalanishga ruxsat berilmaganida emas, 
balki bunday foydalanishning protsessual 
oqibatlari yetarli darajada aniqlashtirilmaga-
nidadir.

Tahlil natijalari raqamli arbitraj rivojlani-
shining bir-biri bilan uzviy bog‘liq bo‘lgan bir 
necha asosiy yo‘nalishlarini ajratish imkonini 
berdi.

Birinchidan, onlayn va gibrid eshituvlar 
xalqaro tijorat arbitrajining vaqtinchalik 
emas, balki barqaror protsessual shaklla-
ridan biriga aylanmoqda. Ularning asosiy 
afzalliklari vaqt va tashkiliy xarajatlarni 
qisqartirish, turli davlatlarda joylashgan 
arbitrlar, tara�lar, vakillar, ekspertlar va 
tarjimonlarning ishtirokini ta’minlash hamda 
arbitraj muhokamasini tezkor tashkil etish 
imkoniyati bilan bog‘liq. Shu bilan birga, ma-
sofaviy formatdan foydalanish tara�larning 
tengligi, eshitilish huquqi va raqamli vosita-
lardan amalda teng foydalanish imkoniyatini 
ta’minlashni talab qiladi.

Ikkinchidan, elektron dalillar bilan ishlash 
raqamli arbitrajning mustaqil protsessual 
yo‘nalishiga aylanmoqda. Elektron hujjatning 
mavjudligi uning ishonchliligi avtomatik 
ravishda ta’minlanganligini anglatmaydi. Shu 
sababli elektron dalillarning kelib chiqish 
manbasini aniqlash, ularning yaxlitligini saq-
lash, metama’lumotlarni tekshirish, saqlash 
va uzatish jarayonini hujjatlashtirish hamda 
zarur hollarda ekspertiza mexanizmlaridan 
foydalanish muhim ahamiyat kasb etadi.

Elektron dalilga nisbatan alohida 
“ishonchsizlik prezumpsiyasi”ni joriy etish 
shart emas. Elektron shakl dalilning ishonch-
liligini kamaytiruvchi holat sifatida baholan-

masligi lozim. Nizo dalilning elektron shaklda 
ekanligi yuzasidan emas, balki uning kelib 
chiqish manbasi, yaxlitligi yoki o‘zgartiril-
ganligi haqida asosli shubha mavjud bo‘lgan 
hollardagina maxsus texnik tekshiruv mexa-
nizmlaridan foydalanishni talab etishi kerak. 
Bunday yondashuv dalillarni erkin baholash 
prinsipi bilan raqamli obyektlarning texnik 
xususiyatlari o‘rtasidagi muvozanatni ta’min-
laydi.

Uchinchidan, kiberxavfsizlik va max�iylik 
raqamli arbitraj samaradorligining ajralmas 
shartiga aylanmoqda. Tadqiqot natijalari 
barcha arbitraj ishlari uchun bir xil texnik 
xavfsizlik choralarini belgilash o‘rniga, nizo-
ning xususiyati, ma’lumotlarning sezgirlik 
darajasi, ishtirokchilarning imkoniyatlari 
va mavjud xavf-xatarlarni hisobga oladigan 
mutanosib yondashuvni qo‘llash maqsadga 
muvo�iqligini ko‘rsatdi.

To‘rtinchidan, sun’iy intellektdan foydala-
nish arbitraj muhokamasining yangi va mus-
taqil yo‘nalishi sifatida shakllanmoqda. Sun’iy 
intellekt vositalari hujjatlarni tasni�lash, katta 
hajmdagi ma’lumotlarni tahlil qilish, yuridik 
tadqiqot olib borish, tarjima qilish va prot-
sessual hujjatlarni tayyorlashda yordamchi 
vosita bo‘lishi mumkin. Biroq dalillarni baho-
lash, tara�larning vajlarini huquqiy tahlil qi-
lish va yakuniy arbitraj qarorini qabul qilish 
uchun mas’uliyat arbitr zimmasida qolishi 
lozim.

Raqamli arbitrajning mustaqil prinsipla-
ridan biri sifatida insonning yakuniy prot-
sessual mas’uliyati prinsipini shakllantirish 
maqsadga muvo�iq. Ushbu prinsip sun’iy 
intellektdan hujjatlarni tasni�lash, axborotni 
izlash, tarjima qilish, katta hajmdagi ma’lu-
motlarni dastlabki tahlil qilish va boshqa 
yordamchi vazifalarda foydalanishni inkor 
etmaydi. Biroq dalillarning ishonchliligiga 
huquqiy baho berish, tara�larning vajlarini 
solishtirish, huquq normasini tanlash va ya-
kuniy arbitraj qarorini qabul qilish arbitrning 
shaxsiy kasbiy mas’uliyati doirasida qolishi 
shart.

Beshinchidan, arbitraj institutlarining ra-
qamli tayyorligi xalqaro tijorat arbitraji sifati-
ning mustaqil mezoniga aylanmoqda. Bunday 
tayyorlik faqat texnik jihozlanganlik bilan 
cheklanmaydi. U himoyalangan raqamli plat-
formalar, protsessual reglamentlar, elektron 
dalillar bilan ishlash standartlari, kiberxavfsiz-
lik bayonnomalari, texnik yordam tizimi va te-
gishli raqamli kompetensiyalarga ega kadrlar 
mavjudligini ham qamrab olishi lozim.

Tadqiqot natijalari raqamlashtirishni 
mavjud arbitraj tartib-taomillarini shunchaki 
elektron shaklga o‘tkazish sifatida talqin qilish 
yetarli emasligini ko‘rsatdi. Raqamli arbitrajni 
alohida texnologik vositalar yig‘indisi sifatida 
emas, balki huquqiy, protsessual, institutsio-
nal va texnologik elementlarni birlashtiruvchi 
yaxlit ekotizim sifatida shakllantirish zarur.

Shuningdek, tadqiqot natijasida aniqlan-
gan muhim institutsional muammolardan 
biri O‘zbekistonda faoliyat yuritayotgan 
xalqaro tijorat arbitraji muassasalari, ha-
kamlik sudlari va mediatsiya markazlarining 
moddiy-texnik hamda raqamli imkoniyatlari 

bir xil emasligi bilan bog‘liq. Ularning aksari-
yati uchun zamonaviy eshituv zallari, gibrid 
muhokama tizimlari, himoyalangan raqamli 
platforma, sinxron tarjima va transkripsiya 
vositalari, elektron dalillarni xavfsiz saqlash 
hamda professional kiberxavfsizlik infra-
tuzilmasini mustaqil ravishda yaratish va 
muntazam yangilab borish katta moliyaviy 
va tashkiliy resurslarni talab etadi. Shu sa-
babli raqamli arbitrajni rivojlantirishni faqat 
alohida nizolarni muqobil hal etish (keyingi 
o‘rinlarda – ADR) institutlarining o‘z moliya-
viy va texnik imkoniyatlari hisobidan amalga 
oshirishga asoslangan model uzoq muddatli 
istiqbolda yetarli samara bermasligi mum-
kin. Mazkur holat umumiy foydalaniladigan 
zamonaviy ADR infratuzilmasini yaratish 
zaruratini ko‘rsatadi.

Mazkur natijalarni tizimlashtirish 
maqsadida O‘zbekistonda raqamli xalqaro 
tijorat arbitrajini rivojlantirishning asosiy 
yo‘nalishlari, mavjud holati, aniqlangan 
muammolar va taklif etilayotgan choralar 
quyidagi jadvalda umumlashtirilgan.

Jadval
O‘zbekistonda raqamli xalqaro tijorat arbitrajini rivojlantirishning ustuvor yo‘nalishlari
Yo‘nalish Mavjud holat Asosiy muammo Taklif etilayotgan chora

Onlayn 
va gibrid 

eshituvlar

Masofaviy ishtirok etish 
uchun umumiy huquqiy 

imkoniyatlar mavjud

Yagona protsessual 
standartlarning yetarli 

darajada shakllanmaganligi

Namunaviy reglament 
va onlayn eshituvlar 

bayonnomasini ishlab chiqish

Elektron 
dalillar

Elektron hujjatlarning 
yuridik ahamiyati tan 

olingan

Yaxlitlik, haqiqiylik va 
saqlash zanjirini baholash 

mezonlarining yetarli emasligi

Elektron dalillar bilan ishlash 
standartlarini ishlab chiqish

Raqamli 
platformalar

Alohida elektron aloqa 
vositalaridan foydalanish 

mumkin

Yagona himoyalangan 
institutsional muhitning 

mavjud emasligi

Ixtisoslashtirilgan raqamli 
arbitraj platformasini 

rivojlantirish

Kiberxavfsizlik 
va max�iylik

Umumiy qonunchilik 
talablari mavjud

Arbitrajga xos xavf-xatarlarni 
boshqarish mexanizmlarining 

yetarli emasligi

Xavf darajasiga 
mutanosib kiberxavfsizlik 
bayonnomasini joriy etish

Sun’iy intellekt
Yordamchi vosita sifatida 

foydalanish imkoniyati 
mavjud

Shaffo�lik, max�iylik va inson 
nazorati masalalarining 
tartibga solinmaganligi

Sun’iy intellektdan 
mas’uliyatli foydalanish 

qoidalarini ishlab chiqish

Raqamli kom-
petensiyalar

Ayrim mutaxassislarda 
amaliy tajriba 

shakllanmoqda

Tizimli tayyorgarlik va malaka 
oshirish dasturlarining yetarli 

emasligi

Arbitrlar va arbitraj 
ishtirokchilari uchun maxsus 
o‘quv dasturlarini joriy etish

Jadvalda keltirilgan natijalar shuni ko‘rsa-
tadiki, O‘zbekistonda raqamli xalqaro tijorat 
arbitrajini rivojlantirishning keyingi bosqichi 
alohida texnologik vositalarni joriy etish bi-
lan cheklanmasligi lozim. Asosiy vazifa mav-
jud huquqiy imkoniyatlarni yagona protses-
sual va institutsional tizimga birlashtirishdan 
iborat. Bunday yondashuv onlayn va gibrid 
eshituvlar, elektron dalillar, raqamli platfor-
malar, kiberxavfsizlik, sun’iy intellekt hamda 
raqamli kompetensiyalar sohasida o‘zaro 
muvo�iq huquqiy va tashkiliy mexanizmlarni 
shakllantirishni talab etadi.

Muhokama
O‘tkazilgan tahlil O‘zbekistonda xalqaro 

tijorat arbitrajini raqamlashtirish o‘tish 
bosqichida ekanligini ko‘rsatadi. Raqamli 
muhit bilan bazaviy huquqiy muvo�iqlik alla-
qachon mavjud. Chunki qonunchilik elektron 
hamkorlikni tan oladi, xalqaro arbitrajning 
zamonaviy modeli texnologik neytral yonda-
shuvlarga asoslanadi, davlat odil sudlovining 
raqamlashtirilishi esa yuridik kommunikat-
siyaning elektron shakllarini tan olishga ko‘-
maklashadi. Biroq mavjud normativ-huquqiy 
infratuzilma hozircha raqamli texnologiyalar-
ga xos xavf-xatarlarni yaxlit boshqarishdan 
ko‘ra, ulardan foydalanish imkoniyatini ko‘p-
roq ta’minlamoqda.

Tadqiqot natijalari raqamlashtirishni faqat 
mavjud arbitraj tartib-taomillarini elektron 
shaklga o‘tkazish sifatida talqin qilish yetarli 
emasligini ko‘rsatdi. Raqamli arbitrajni alo-
hida texnologik vositalar yig‘indisi sifatida 
emas, balki huquqiy, protsessual, institutsio-
nal va texnologik elementlarni birlashtiruvchi 
yaxlit ekotizim sifatida shakllantirish lozim. 
Shu nuqtayi nazardan, texnologiyalarning 
joriy etilishini o‘z-o‘zicha arbitraj samara-
dorligining ko‘rsatkichi deb hisoblovchi yon-
dashuvni to‘liq qo‘llab-quvvatlab bo‘lmaydi. 
Texnologik yechim faqat tara�larning tengligi, 
eshitilish huquqi, max�iylik, axborot xavfsiz-
ligi va arbitrning mustaqilligi kafolatlangan 
taqdirdagina protsessual jihatdan samarali 
deb baholanishi mumkin.

Olingan natijalar, umuman olganda, Ros-
siya va xorijiy huquqiy doktrinasida shakl-
langan ayrim xulosalarga muvo�iq keladi. 
O.F. Zasemkova (2019) tomonidan tahlil qi-
lingan blokcheyn asosidagi nizolarni hal etish 
mexanizmlari raqamli nizolarni hal etishning 
muhim yo‘nalishlaridan biri hisoblanadi. 
Biroq xalqaro tijorat arbitrajining raqamli 
transformatsiyasini biror muayyan texno-
logiya, jumladan, blokcheyn bilan bog‘lash 
metodologik jihatdan tor yondashuv bo‘lar 
edi. Texnologiyalar tez o‘zgaradi, arbitrajning 
fundamental prinsiplari esa nisbatan barqa-
ror. Shu sababli O‘zbekiston uchun texnologi-
yani tartibga soluvchi emas, balki texnologiya 
bajarishi lozim bo‘lgan protsessual funksiya-
larni belgilovchi model maqbuldir.

S.J. Solovix va A.V. Volkov xorijiy va Ros-
siya tajribasini tahlil qilish asosida raqamli 
tijorat arbitrajini izchil institutsional rivojlan-
tirish zarur, degan xulosaga keladilar. Ushbu 
yondashuvni qo‘llab-quvvatlagan (Solovykh 
& Volkov, 2024). O‘zbekiston sharoitiga 
tatbiq etib, institutsional rivojlanish faqat 
raqamli platformani yaratish bilan chek-
lanmasligi, balki protsessual reglamentlar, 
elektron dalillar standartlari, kiberxavfsizlik 
bayonnomalari va raqamli kompetensiyalarni 
rivojlantirish choralarini ham qamrab olishi 
lozimligini asoslaydi.

E.V. Kupchina (2024) tadqiqoti raqam-
lashtirish texnologik jihatdan murakkab ni-
zolarni, shu jumladan intellektual mulk soha-
sidagi nizolarni arbitraj tartibida hal etishga 
sezilarli ta’sir ko‘rsatayotganini tasdiqlaydi. 
Bizning natijalarimiz mazkur xulosani qo‘l-
lab-quvvatlaydi va raqamli transformatsi-
yaning ta’siri nizoning muayyan turi bilan 
cheklanmasdan, butun arbitraj protsessual 
siklini qamrab olayotganini ko‘rsatadi.

Raqamli arbitrajni rivojlantirishning us-
tuvor yo‘nalishlari. Tahlil natijalariga ko‘ra, 
rivojlanishning birinchi yo‘nalishi raqamli 
arbitraj muhokamasi bo‘yicha namunaviy 
reglament yoki tavsiyalarni qabul qilishdan 
iborat bo‘lishi lozim. Bunday hujjat muayyan 

dasturlar va qurilmalarni haddan tashqari 
batafsil tartibga solmasligi kerak, chunki tex-
nologiyalar tez sur’atlarda o‘zgarib bormoq-
da. Uning vazifasi funksional standartlarni, 
jumladan, ishonchli identi�ikatsiya, ishtirok 
etish uchun teng imkoniyat, ma’lumotlarni 
himoyalangan tarzda almashish, dalillarning 
yaxlitligini saqlash, texnik nosozliklarni prot-
sessual qayd etish, xavf-xatarlarga mutanosib 
kiberxavfsizlik choralari va sun’iy intellekt-
dan foydalanishning shaffof qoidalarini belgi-
lashdan iborat bo‘lishi lozim.

Ikkinchi yo‘nalish – arbitrajni ma’muriy 
boshqarishga mo‘ljallangan ixtisoslashtiril-
gan raqamli platformani rivojlantirish. Yago-
na raqamli muhit arbitraj talabini elektron 
shaklda taqdim etish, ish bo‘yicha himoyalan-
gan shaxsiy kabinet, foydalanish huquqlarini 
chegaralash, amalga oshirilgan harakatlarni 
jurnalda qayd etish, xabarnomalar yuborish, 
katta hajmdagi fayllarni xavfsiz uzatish, vi-
deokonferensaloqani ta’minlash yoki u bilan 
integratsiya qilish, arxivlash va zaxira nusxa-
larini yaratish imkoniyatlarini qamrab olishi 
mumkin. Bunda platforma arxitekturasi 
shaxsga doir ma’lumotlarni himoya qilish va 
axborotni transchegaraviy uzatish talablarini 
hisobga olishi lozim.

Uchinchi yo‘nalish – onlayn eshituvlarni 
o‘tkazish bo‘yicha standart protsessual 
bayonnomani shakllantirish. Bunday bayon-
nomaning mavjudligi tara�lar va arbitraj tar-
kibini har bir ishda qoidalarni yangidan ishlab 
chiqish zaruratidan xalos etadi. Shu bilan 
birga, bayonnoma moslashuvchan bo‘lishi va 
muayyan nizoning holatlarini hisobga olgan 
holda qo‘llanishi lozim. Ayniqsa, guvoh turgan 
xona va uning shaxsini tekshirish tartibi, elek-
tron hujjatlar to‘plamidan foydalanish qoida-
lari, zaxira aloqa kanali hamda texnik nosozlik 
eshituvni to‘xtatib turishni talab etadigan 
mezonlarni belgilash muhim ahamiyatga ega.

To‘rtinchi yo‘nalish – elektron dalillar 
bilan ishlashni standartlashtirish. Dastlabki 
fayllar, metama’lumotlar va voqealar jurnal-
larini saqlash, saqlash zanjirini hujjatlash-

tirish, alohida muhim fayllarni uzatishda 
nazorat summalaridan foydalanish hamda ra-
qamli obyektning haqiqiyligi asosli ravishda 
bahslashilgan hollarda ekspertlarni jalb etish 
bo‘yicha tavsiyalarni belgilash maqsadga mu-
vo�iq. Bunday qoidalar har bir elektron huj-
jatga nisbatan ishonchsizlik prezumpsiyasini 
keltirib chiqarmasligi lozim. Ularning vazifasi 
soxtalashtirishning muayyan xav�iga mutano-
sib chora ko‘rishni ta’minlashdan iborat.

Beshinchi yo‘nalish – raqamli kompetensi-
yalarni rivojlantirish. Yangi avlod arbitrlarini 
tayyorlash yuristni muhandisga aylantirishni 
anglatmaydi. Biroq arbitr raqamli dalillarning 
asosiy xususiyatlari, bulutli servislar bilan 
bog‘liq xavf-xatarlar, kibergigiyena prinsipla-
ri, sun’iy intellektning imkoniyatlari va chek-
lovlarini tushunishi lozim. Xuddi shunday 
kompetensiyalar arbitraj kotiblari, tara�lar 
vakillari, ekspertlar hamda arbitraj muassa-
salari xodimlari uchun ham zarur.

Oltinchi yo‘nalish – xalqaro muvo�iqlikni 
ta’minlash. Xalqaro tijorat arbitraji o‘z ta-
biatiga ko‘ra davlat chegaralaridan tashqa-
riga chiqadi. Shu sababli O‘zbekistonda joriy 
etiladigan raqamli yechimlar YUNSITRAL 
yondashuvlari va e’tirof etilgan xalqaro tavsi-
yalarga muvo�iq bo‘lishi lozim. Arbitraj insti-
tutlari o‘rtasidagi hamkorlik, bayonnomalar 
va amaliy tajriba almashinuvi, qo‘shma ta’lim 
dasturlarini amalga oshirish hamda elektron 
identi�ikatsiyaning o‘zaro tushunarli stan-
dartlarini rivojlantirish istiqbolli yo‘nalishlar 
hisoblanadi.

Tadqiqotda aniqlangan muammolar va 
cheklovlar. Tadqiqot jarayonida bir qator 
ilmiy va amaliy muammolar aniqlandi.

Birinchidan, raqamli arbitraj sohasida 
yagona va barqaror terminologik apparat 
hali to‘liq shakllanmagan. “Raqamli arbitraj”, 
“onlayn arbitraj”, “masofaviy eshituv” va 
“raqamli odil sudlov” tushunchalari ilmiy 
adabiyotlar va amaliyotda ayrim hollarda 
turlicha mazmunda qo‘llanadi. Bu holat tad-
qiqot natijalarini qiyoslashda metodologik 
qiyinchiliklarni keltirib chiqaradi.

Ikkinchidan, O‘zbekistonda xalqaro tijo-
rat arbitrajida onlayn eshituvlar, elektron 
dalillar, kiberxavfsizlik hodisalari va sun’iy 
intellektdan foydalanish bo‘yicha ochiq 
empirik ma’lumotlarning cheklanganligi 
muayyan statistik qonuniyatlarni aniqlash 
imkoniyatini toraytiradi. Shu sababli tadqiqot 
asosan normativ-huquqiy, qiyosiy-huquqiy 
va doktrinal tahlilga tayandi. Bu cheklov 
keyingi tadqiqotlarda arbitrlar, advokatlar, 
mediatorlar va arbitraj muassasalari vakillari 
o‘rtasida so‘rovlar hamda ekspert intervyula-
rini o‘tkazish zaruratini ko‘rsatadi.

Uchinchidan, raqamli texnologiyalarning 
tez o‘zgarishi huquqiy tadqiqot natijalarining 
vaqt o‘tishi bilan texnologik jihatdan eskirish 
xav�ini yuzaga keltiradi. Shu sababli tadqiqot-
da muayyan dasturiy mahsulotlar yoki plat-
formalarni huquqiy tartibga solishga emas, 
balki texnologik neytrallik va funksional 
ekvivalentlik prinsiplariga ustuvorlik berildi.

Markazlashtirilgan infratuzilma va insti-
tutsional plyuralizm konsepsiyasi. Tadqiqot 
natijasida aniqlangan institutsional va moli-
yaviy cheklovlar O‘zbekistonda raqamli ADR 
infratuzilmasini rivojlantirishning maqbul 
modelini belgilash masalasini kun tartibiga 
qo‘yadi. Har bir arbitraj muassasasi, hakam-
lik sudi yoki mediatsiya markazi tomonidan 
alohida texnologik infratuzilmaning yarati-
lishi iqtisodiy va tashkiliy jihatdan samarali 
yechim hisoblanmaydi. Zamonaviy eshituv 
zallari, himoyalangan raqamli platformalar, 
videokonferensaloqa, sinxron tarjima va 
transkripsiya vositalari, elektron dalillarni 
xavfsiz saqlash tizimlari hamda professional 
kiberxavfsizlik infratuzilmasini yaratish va 
muntazam yangilab borish katta moliyaviy, 
texnologik va tashkiliy resurslarni talab etadi.

Shu nuqtayi nazardan, ilgari surilayotgan 
“Markazlashtirilgan infratuzilma – institut-
sional plyuralizm” konsepsiyasi Markaziy 
Osiyoda nizolarni muqobil hal etish institut-
lari o‘rtasidagi hamkorlikni rivojlantirishga 
qaratilgan ko‘p yillik tashabbuslarning manti-
qiy davomi hisoblanadi. Xususan, 2017-yilda 

mintaqa davlatlarining hakamlik sudlari va 
xalqaro arbitraj institutlari o‘rtasida doimiy 
hamkorlik mexanizmlarini shakllantirish, 
jumladan, ularni birlashtiruvchi mintaqaviy 
professional tuzilma hamda qo‘shma ixtisos-
lashtirilgan nashrni tashkil etish g‘oyalari 
ilgari surilgan edi. 2020-yilda Markaziy Osiyo 
davlatlari vakillari ishtirokida o‘tkazilgan 
“COVID-19 davrida va undan keyin Markaziy 
Osiyoda xalqaro arbitraj amaliyoti va mu-
ammolari” mavzusidagi mintaqaviy onlayn 
vebinar ushbu professional muloqot va 
hamkorlikning raqamli muhitda ham davom 
etganini ko‘rsatdi.

Mazkur tashabbuslarning tadrijiy rivoji 
sifatida shakllangan ushbu konsepsiya raqamli 
transformatsiya sharoitida alohida dolzarblik 
kasb etadi. Uning mohiyati turli ADR institutla-
rini yagona tashkiliy tuzilmaga birlashtirishda 
emas, balki ularning tashkiliy va protsessual 
mustaqilligini saqlagan holda, umumiy za-
monaviy moddiy-texnik va yuqori texnologik 
raqamli infratuzilmadan foydalanish imkoni-
yatini ta’minlashdan iborat. Bunday yondashuv 
institutsional mustaqillik va sog‘lom raqobatni 
saqlab qolish bilan bir vaqtda resurslardan 
oqilona va samarali foydalanish hamda zamo-
naviy texnologik imkoniyatlardan keng foyda-
lanish uchun sharoit yaratadi.

Konsepsiya o‘zaro bog‘liq, biroq maq-
sadi va funksional vazifalari jihatidan farq-
lanuvchi ikki darajada amalga oshirilishi 
mumkin.

Birinchi – milliy darajada O‘zbekistonda 
faoliyat yuritayotgan xalqaro tijorat arbitraji 
muassasalari, hakamlik sudlari, mediatsiya 
markazlari va mediatorlar uchun umumiy 
zamonaviy moddiy-texnik va raqamli infratu-
zilmadan foydalanish imkoniyatini yaratuv-
chi “Toshkent ADR markazi”ni shakllantirish 
nazarda tutiladi. Markaz zamonaviy eshituv 
zallari, himoyalangan raqamli platforma, 
videokonferensaloqa, sinxron tarjima va 
transkripsiya vositalari, elektron dalillar 
bilan xavfsiz ishlash tizimi hamda kiberxavf-
sizlik infratuzilmasini taqdim etishi mumkin. 

Bunda ADR subyektlarining tashkiliy va prot-
sessual mustaqilligi to‘liq saqlanishi lozim.

Ikkinchi – mintaqaviy darajada Marka-
ziy Osiyo davlatlarining ADR institutlari 
va professional hamjamiyatlari o‘rtasida 
doimiy hamkorlikni yo‘lga qo‘yish, tajriba 
va ilg‘or amaliyotni almashish, arbitrlar va 
mediatorlarni tayyorlash, qo‘shma ta’lim 
dasturlari hamda ilmiy-amaliy tadqiqotlarni 
amalga oshirish, xalqaro forumlar o‘tkazish 
va raqamli ADR texnologiyalarini rivojlan-
tirishga xizmat qiluvchi “Samarqand ADR 
platformasi”ni shakllantirish g‘oyasi ilgari 
suriladi. Platforma yagona arbitraj yoki me-
diatsiya instituti sifatida emas, balki mintaqa 
davlatlarining mustaqil ADR institutlarini 
professional muloqot va hamkorlik asosida 
birlashtiruvchi ochiq mintaqaviy maydon 
sifatida faoliyat yuritishi maqsadga muvo�iq.

Shunday qilib, “Toshkent ADR markazi” 
va “Samarqand ADR platformasi” bir-birini 
takrorlovchi emas, balki o‘zaro to‘ldiruvchi 
modellar sifatida qaraladi. Birinchi model 
umumiy yuqori texnologik infratuzilmadan 
foydalanish imkoniyatini milliy darajada ta’-
minlashga qaratilgan bo‘lsa, ikkinchi model 
Markaziy Osiyo miqyosida professional ham-
korlik, bilim va tajriba almashinuvi hamda 
qo‘shma tashabbuslarni rivojlantirish uchun 
ochiq mintaqaviy maydon vazifasini bajaradi.

Taklif etilayotgan modelning asosiy 
afzalligi resurslarni markazlashtirish bilan 
institutsional mustaqillik va plyuralizmni 
uyg‘unlashtirish imkoniyatidadir. Umumiy 
infratuzilma alohida ADR institutlarining 
moliyaviy va texnologik yukini kamaytirish, 
zamonaviy yuqori texnologik standartlardan 
foydalanish imkoniyatini kengaytirish va 
ko‘rsatilayotgan xizmatlar sifatini oshirishga 
xizmat qiladi. Institutsional plyuralizm esa 
ADR institutlarining tashkiliy va protsessual 
mustaqilligini, ular o‘rtasidagi sog‘lom raqo-
batni hamda tara�larning arbitraj muassasasi, 
hakamlik sudi, mediator yoki mediatsiya 
markazini erkin tanlash huquqini saqlab qo-
lish imkonini beradi.

Metodologik yondashuvlar va natijalarning 
qiyosiy bahosi. Mazkur tadqiqotda formal-yu-
ridik, tizimli, qiyosiy-huquqiy va funksional 
metodlarning birgalikda qo‘llanishi alohida 
huquqiy normalarni tahlil qilish bilan chek-
lanib qolmasdan, raqamli arbitrajni yaxlit hu-
quqiy va institutsional tizim sifatida baholash 
imkonini berdi. Formal-yuridik metod milliy 
qonunchilikdagi mavjud huquqiy imkoniyat 
va bo‘shliqlarni aniqlashga xizmat qilgan 
bo‘lsa, tizimli metod arbitraj, axborot va prot-
sessual qonunchilik o‘rtasidagi funksional 
bog‘liqlikni ochib berish imkonini berdi. Qi-
yosiy-huquqiy metod milliy yondashuvlarni 
xalqaro standartlar va xorijiy doktrina bilan 
solishtirishga, funksional metod esa mavjud 
normalarning raqamli arbitraj ehtiyojlariga 
amaliy muvo�iqligini baholashga xizmat qildi.

Tadqiqot natijalari K.L. Branovitskiy, 
I.G. Rens, A.V. Neznamov va boshqa mual-
li�larning pandemiya protsessual shakllarni 
raqamlashtirishga doir global tendensiyani 
jadallashtirgani haqidagi xulosalariga mu-
vo�iq keladi (Branovitskii et al., 2021). Biroq 
mazkur tadqiqot ushbu yondashuvni O‘zbe-
kistondagi xalqaro tijorat arbitraji misolida 
rivojlantirib, raqamli transformatsiyani faqat 
pandemiya oqibati yoki protsessual kommu-
nikatsiya vositalarining o‘zgarishi sifatida 
emas, balki normativ-huquqiy, protsessual, 
institutsional va texnologik elementlarning 
tizimli integratsiyasi sifatida talqin etadi.

Nazariy nuqtayi nazardan, tadqiqot nati-
jalari raqamlashtirish arbitrajning mohiya-
tini o‘zgartirmaydi, balki uning fundamental 
prinsiplarini amalga oshirish usullarini o‘z-
gartiradi, degan xulosaga olib keladi. Tara�lar 
irodasi avtonomiyasi raqamli tartib-taomilni 
tanlashda namoyon bo‘ladi; tara�larning 
tengligi raqamli vositalardan foydalanish 
imkoniyatini hisobga olishni talab etadi; 
max�iylik qonuniy va shartnomaviy majbu-
riyat bo‘lish bilan birga, axborot xavfsizligini 
ta’minlash vazifasiga ham aylanadi; eshitilish 
huquqi masofaviy ishtirok sharoitida ham ta’-
minlanishi lozim; arbitrning mustaqilligi esa 

algoritmik natijalarga tanqidiy baho bermas-
dan qaram bo‘lib qolishga yo‘l qo‘ymaslikni 
ham qamrab oladi.

Shu sababli raqamli transformatsiya ja-
rayonning texnologiyalar bilan qay darajada 
to‘ldirilganligiga qarab emas, balki texnologi-
yalarning arbitrajning fundamental kafolatla-
rini zai�lashtirmasdan, aksincha, mustahkam-
lash qobiliyatiga qarab baholanishi lozim.

Taklif etilayotgan yondashuvlar muayyan 
texnologik platformaga bog‘lanmaganligi 
sababli ular yangi texnologiyalarning paydo 
bo‘lishi sharoitida ham moslashuvchanligini 
saqlab qoladi.

Tadqiqot natijalarining asoslanganligi 
milliy qonunchilik normalarini tizimli tahlil 
qilish, ularni YUNSITRAL standartlari va 
xalqaro tavsiyaviy hujjatlarda shakllangan 
yondashuvlar bilan qiyoslash, shuningdek 
zamonaviy xorijiy va milliy yuridik adabiyot-
lardagi ilmiy qarashlarni tanqidiy o‘rganish 
orqali ta’minlandi. Turli huquqiy manbalar 
va metodlarning o‘zaro uyg‘un qo‘llanishi 
chiqarilgan xulosalarni bir tomonlama yon-
dashuvdan xoli etishga va ularning ilmiy 
asoslanganligini ta’minlashga xizmat qildi.

Xulosa
Xalqaro tijorat arbitrajini raqamlashtirish 

obyektiv va ortga qaytmas jarayondir. O‘z-
bekiston uchun ushbu jarayon bir vaqtning 
o‘zida transchegaraviy tijorat nizolarini hal 
etish samaradorligini oshirish vositasi ham-
da milliy huquqiy tizimning investitsiyaviy 
jozibadorligini ta’minlovchi omillardan biri 
hisoblanadi.

O‘tkazilgan tadqiqot natijalari quyidagi 
asosiy xulosalarni shakllantirish imkonini 
berdi.

Birinchidan, O‘zbekistonda maxsus arbit-
raj qonunchiligi hamda elektron tijorat, elek-
tron hujjatlar, elektron imzo, shaxsga doir 
ma’lumotlarni himoya qilish, kiberxavfsizlik 
va raqamli odil sudlov sohalaridagi huquqiy 
tartibga solishning o‘zaro uyg‘unligi natija-
sida raqamli arbitraj uchun bazaviy norma-
tiv-huquqiy asos shakllangan. Biroq ushbu 

huquqiy asoslar turli qonunchilik sohalarida 
tarqoq holda mavjud bo‘lib, ularni yagona 
raqamli arbitraj protsessual modeli doirasida 
funksional jihatdan integratsiya qilish zarur.

Ikkinchidan, O‘zbekistonda xalqaro tijo-
rat arbitrajini raqamlashtirishning keyingi 
bosqichi raqamli servislar sonini shunchaki 
ko‘paytirish bilan emas, balki raqamli arbit-
rajning yagona protsessual va institutsional 
modelini shakllantirish bilan bog‘liq bo‘lishi 
lozim. Bunday model arbitraj talabini elek-
tron shaklda taqdim etish, tara�lar va arbitraj 
tarkibi o‘rtasida himoyalangan hujjat alma-
shinuvi, elektron dalillarni boshqarish, on-
layn va gibrid eshituvlarni o‘tkazish, arbitraj 
qarorini xavfsiz saqlash hamda davlat sudlari 
bilan elektron hamkorlik qilish bosqichlarini 
qamrab olishi maqsadga muvo�iq.

Uchinchidan, kiberxavfsizlik, arbitraj 
muhokamasi ishtirokchilarini ishonchli iden-
ti�ikatsiya qilish, elektron dalillarning yaxlit-
ligi va haqiqiyligini ta’minlash, tara�larning 
raqamli tengligini kafolatlash, max�iy axbo-
rotni himoya qilish hamda sun’iy intellektdan 
mas’uliyatli foydalanish raqamli arbitrajni 
huquqiy va institutsional rivojlantirishning 
ustuvor yo‘nalishlari hisoblanadi.

To‘rtinchidan, raqamlashtirish insonga 
yo‘naltirilgan xususiyatini saqlab qolishi 
lozim. Sun’iy intellekt va boshqa algoritmik 
vositalardan arbitraj jarayonining yordamchi 
vositasi sifatida foydalanish mumkin, biroq 
yakuniy arbitraj qarorini qabul qilish, dalil-
larni baholash, tara�larning vajlarini huquqiy 
tahlil qilish va adolatli tartib-taomilni ta’min-
lash uchun javobgarlik algoritmga topshirili-
shi mumkin emas. Arbitr qaror qabul qilish 
jarayonining markaziy va mas’ul subyekti 
bo‘lib qolishi lozim.

Beshinchidan, O‘zbekistonda faoliyat yu-
rituvchi doimiy arbitraj muassasalari uchun 
raqamli arbitraj muhokamasining namunaviy 
reglamentini ishlab chiqish maqsadga muvo-
�iq. Unda elektron murojaat qilish, tara�larni 
xabardor etish, ishtirokchilarni identi�ikat-
siya qilish, onlayn eshituvni tashkil etish, 

texnik uzilishlarning protsessual oqibatlari, 
elektron dalillarni taqdim etish va saqlash 
hamda sun’iy intellekt vositalaridan foydala-
nishni oshkor qilishning minimal standartlari 
nazarda tutilishi lozim.

Oltinchidan, arbitrlar, arbitraj kotiblari, 
advokatlar, ekspertlar va arbitraj muassasa-
lari xodimlarining raqamli kompetensiyala-
rini rivojlantirishga qaratilgan maxsus ta’lim 
va malaka oshirish dasturlarini tashkil etish.

Yettinchidan, davlat ko‘magida “Toshkent 
ADR markazi”ni tashkil etish taklif etiladi. 
Markaz O‘zbekistonda faoliyat yuritayot-
gan xalqaro tijorat arbitraji muassasalari, 
hakamlik sudlari, mediatsiya markazlari va 
mediatorlar uchun umumiy foydalaniladigan 
zamonaviy eshituv zallari, himoyalangan 
raqamli platforma, videokonferensaloqa, 
sinxron tarjima, transkripsiya, elektron da-
lillar bilan xavfsiz ishlash va kiberxavfsizlik 
infratuzilmasini taqdim etishi lozim. ADR 
subyektlarining institutsional mustaqilligi 
saqlangan holda, mazkur infratuzilmadan 
bepul yoki imtiyozli foydalanish mexanizmini 
joriy etish maqsadga muvo�iq.

Sakkizinchidan, Samarqand shahrida 
Markaziy Osiyo davlatlari uchun “Samarqand 
ADR platformasi”ni shakllantirish taklif eti-
ladi. Platforma mintaqa davlatlarining ADR 
institutlari va professional hamjamiyatlari 
o‘rtasida doimiy hamkorlik, tajriba almashi-
nuvi, arbitrlar va mediatorlarni tayyorlash, 
qo‘shma ilmiy-amaliy tadqiqotlar, xalqaro 
forumlar hamda raqamli ADR texnologiya-
larini rivojlantirish uchun ochiq mintaqaviy 
maydon vazifasini bajarishi lozim.

O‘zbekistonda raqamli xalqaro tijorat 
arbitrajining istiqbolli modeli texnologik 
neytrallik, tara�lar irodasi avtonomiyasi, 
protsessual tenglik, xavf-xatarlarga muta-
nosib axborot xavfsizligi, max�iylik, inson 
nazorati va xalqaro muvo�iqlik prinsiplariga 
asoslanishi lozim.

Faqat shunday yondashuvdagina raqamli 
texnologiyalar o‘z-o‘zicha maqsadga emas, 
balki arbitrajga bo‘lgan ishonchni mustah-
kamlash, tara�larning protsessual huquqlari-
ni samarali ta’minlash hamda transchegara-
viy tijorat nizolarini hal etish sifatini oshirish 
vositasiga aylanadi.

